
7. Kap.
St. Johannes






13 I oftage daddet almosist su birra hallam, balo ditti Judalaǯain.

14 Mutto go basi bælle dal jo vassam læi, de manai Jesus bajas tempali, ja oapati.

15 Ja Judalaǯak ovdušadde, ja celkke: moft dat čallagid dietta, go oappo-olmuš i læk?

16 Damditti vastedi Jesus sigjidi, ja celki: muo oappo i muo læk, mutto su, gutte muo vuolgati.

17 Jos guttege dakkat aiggo su dato, son šadda dovddat, jos oappo Ibmelest boatta, daihe jos ječaldam mon sarnom.

18 Gutte ječaldes sardno, su ječas gudne bivdda; mutto gutte su gudne bivdda, gutte vuolgati su, son duođalaš læ, ja værrevuotta i læk su sist.

19 Igo Moses læk addam digjidi laǥa? ja i oftage dist doala laǥa? manne bivddebættet di muo goddet?

20 Olbmuk vastedegje, ja celkke: dust læ bærgalak; gi bivdda du goddet?

21 Jesus vastedi, ja sigjidi celki: daǥo mon dakkim, ja dam di buokak ovdušeidek.

22 Moses addi digjidi birračuopatusa, — i, atte Mosesest dat boatta, mutto vanhemin dat boatta, — ja olbmu di birračuppujume vuosstaivaldda sabbaten.

23 Jos olmuš birračuppujume vuosstaivaldda sabbaten, amas Moses lak rikkujuvvut; læppetgo di dalle moaratam muo ala, jos olles olbmu diervasen mon læm dakkam sabbaten?

24 ALlet olgoldas hame mield duobme, mutto dubmijækket vanhurskes duomo.

25 De celkke muttomak sist, guđek Jerusa-

